ՏԵՂԵԿԱՆՔ - ՀԻՄՆԱՎՈՐՈՒՄ
«ՊԱՐՏԱԴԻՐ ԿՈՒՏԱԿԱՅԻՆ ԲՂԱԴՐԻՉԻՆ ԿԱՄԱՎՈՐ ՄԻԱՑԱԾ ՄԱՍՆԱԿԻՑՆԵՐԻ ՄԱՍԻՆ ՀԱՐԿԱՅԻՆ ՄԱՐՄՆԻ ԿՈՂՄԻՑ ԳՈՐԾԱՏՈՒՆԵՐԻՆ ՏԵՂԵԿԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	      Առաջարկվող իրավական ակտի ընդունումը բխում է Կուտակային կենսաթոշակների մասին ՀՀ օրենքի (այսուհետ` Օրենք) 6-րդ հոդվածի 3-րդ մասի պահանջից: 

	2.
	Ընթացիկ իրավիճակը և խնդիրները

	
	     ՀՀ-ում 2013 թվականին ներդրվել է եկամտային հարկի անձնավորված հաշվառման համակարգը և դրա ներքո աշխատանքներ են տարվում պարտադիր կուտակային վճարների անձնավորված հաշվառման` 2014 թվականից ներդրման ուղղությամբ:

     2014 թվականի հունվարի 1-ից ուժի մեջ է մտնում «Կուտակային կենսաթոշակների մասին» ՀՀ օրենքի պարտադիր կուտակային բաղադրիչը, որի ներդրման շրջանակներում շարունակելով աշխատանքները Եկամտային հարկի և պարտադիր կուտակային վճարի անձնավորված հաշվառման համակարգի ներդրման համար անհրաժեշտ ենթաօրենսդրական իրավական դաշտն ամբողջականացնելու ուղղությամբ` ՀՀ ԿԱ պետական եկամուտների կոմիտեի կողմից մշակվել է «Պարտադիր կուտակային բաղադրիչին կամավոր միացած մասնակիցների մասին հարկային մարմնի կողմից գործատուներին տեղեկացնելու կարգը սահմանելու մասին» ՀՀ կառավարության որոշման նախագիծը:   



	3.
	Տվյալ բնագավառում իրականացվող քաղաքականությունը

	
	 Օրենքի 6-րդ հոդվածով սահմանված է պարտադիր կուտակային բաղադրիչի կամավոր մասնակիցների շրջանակը, այդ բաղադրիչին միանալու պայմանները և անհրաժեշտ գործողությունները: Վերը նշված հոդվածի 3-րդ մասի համաձայն  մասնակիցների ռեեստրը վարողը պարտադիր կուտակային բաղադրիչի կամավոր մասնակիցների մասին անմիջապես տեղեկացնում է հարկային մարմնին, իսկ հարկային մարմինը ՀՀ կառավարության սահմանած կարգով տեղեկացնում է գործատուին: Գործատուն (հարկային գործակալը) կամավոր կերպով պարտադիր կուտակային բաղադրիչին միացած անձի կողմից կենսաթոշակային հաշիվ բացելուն հաջորդող ամսվա բազային եկամտից պարտավոր է հաշվարկել և վճարել կուտակային վճար:

       Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	      Նախագիծը մշակվել է` ելնելով օրենքի 6-րդ հոդվածի 3-րդ մասի պահանջից:
      Այն իրենից ներկայացնում է ՀՀ կառավարության նոր որոշման նախագիծ:

      Օրենքի վերոնշյալ դրույթով սահմանված է, որ հարկային մարմինը ՀՀ կառավարության սահմանած կարգով  պարտադիր կուտակային բաղադրիչին կամավոր միացած մասնակիցների մասին տեղեկացնում է գործատուին: 
      Վերոնշյալ գործընթացը ՀՀ կառավարության որոշմամբ հստակ և ամբողջական ներկայացնելու նպատակով ՀՀ ԿԱ պետական եկամուտների կոմիտեն մշակել է Նախագիծը: 

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ԿԱ պետական եկամուտների կոմիտեի հարկ վճարողների սպասարկման և հարկման ընթացակարգերի վարչության կողմից:

	6.
	Ակնկալվող արդյունքը

	
	     Նախագծի ընդունմամբ կապահովվի պարտադիր կուտակային բաղադրիչին կամավոր միացած վարձու աշխատող կամ պայմանագրային եկամուտ ստացող մասնակցի բազային կամ պայմանագրային եկամտից պարտադիր կուտակային վճարները պահելու և կամուրջ հաշվին փոխանցելու գործատուի պարտավորությունների կատարումը:

